
LEĠISLAZZJONI SUSSIDJARJA 463.35

REGOLAMENTI DWAR IR-RIĊERKA U ŻVILUPP

1 ta’ Marzu, 2020

L-AVVIŻ LEGALI 346 tal-2020, kif emendat bl-Avviż Legali 433 tal-
2020.

Titolu.1. It-titolu ta’ dawn ir-regolamenti huwa r-Regolamenti
dwar ir-Riċerka u Żvilupp. 

Tifsir.2. F’dawn ir-regolamenti, kemm-il darba r-rabta tal-kliem
ma teħtieġx xort’oħra:

Kap. 463."l-Att" tfisser l-Att dwar l-Intrapriza ta’ Malta;

"il-Korporazzjoni" tfisser l-Intrapriża ta’ Malta mwaqqfa taħt l-
Att;

 "Intrapriżi Żgħar jew Medji", "Intrapriżi Kbar", "Żvilupp
Sperimentali", "Ricerka Industrijali", "Kollaborazzjoni effettiva" u
"organizzazzjoni tar-riċerka u t-tixrid tal-għarfien" għandu jkollhom
it-tifsir kif mogħti lilhom mir-Regolamenti tal-Kummissjoni (UE) Nru
651/2014 tas-17 ta’ Ġunju, 2014 li jiddikjara li ċerti kategoriji ta’
għajnuna huma kompatibbli mas-suq intern skont l-Artikolu 107 u 108
tat-Trattat;

"intensità tal-għajnuna" tfisser l-ammont totali espress bħala
perċentwal tal-ispejjeż eliġibbli qabel kull tnaqqis ta’ taxxa jew ħlas
ieħor;

"impriża" għandu jkollha l-istess tifsira kif mogħtija lilha fl-Att;

"Linji Gwida" tfisser il-linji gwida li jistgħu jiġu ppubblikati
mill-Korporazzjoni minn żmien għal żmien skont l-Att; 

"Proġett ta’ Riċerka u Żvilupp" tfisser twettiq ta’ attività li
għandha l-għan speċifiku li tiżviluppa jew ittejjeb servizzi, prodotti
jew proċessi permezz ta’ żvilupp sperimentali u / jew ta’ riċerka
industrijali;

"spejjeż eliġibbli" tfisser dik in-nefqa li tista’ tikkwalifika għall-
assistenza skont dawn ir-regolamenti u li tkun konformi mal-Linji
Gwida.

Assistenza għall-
għajnuna lill-
impriżi li jniedu 
attività ta’ riċerka. 

3. Meta l-Korporazzjoni tkun sodisfatta li l-impriża teħtieġ
assistenza għall-iskop ta’ proġett ta’ riċerka u żvilupp, il-
Korporazzjoni tista’ tgħin lil tali impriża permezz ta’ kreditu ta’ taxxa
jew għotja ta’ flus bħala perċentwal fuq l-ispejjeż mġarrba li jkunu
konformi mat-termini u l-kundizzjonijiet stabbiliti fil-Linji Gwida:

Iżda l-għotjiet ta’ flus jistgħu biss jiġu approvati qabel il-
bidu tal-proġett. 

Intensitajiet tal-
għajnuna.

 4. Assistenza li qiegħda tingħata skont dawn ir-regolamenti
ma għandhiex  teċċedi:

(a) ħamsa u erbgħin fil-mija (45%) tal-ispejjeż
eliġibbli fil-każ ta’ impriża li tikkwalifika bħala impriża żgħira; 

(b) ħamsa u tletin fil-mija (35%) tal-ispejjeż eliġibbli
fil-każ ta’ impriża li tikkwalifika bħala impriża ta’ daqs medju;

(ċ)  ħamsa u għoxrin fil-mija (25%) tal-ispejjeż
eliġibbli fil-każ ta’ impriża li tikkwalifika bħala impriża kbira.

Assistenza ta’ 
kollaborazzjoni fuq 
proġetti ta’ riċerka 
u żvilupp.
Sostitwit:
A.L. 433 tal-2020.

5. (1) Il-Korporazzjoni tista’ tipprovdi għajnuna
addizzjonali sa mhux aktar minn ħamsa u għoxrin fil-mija (25%) ta’
ispejjeż eliġibbli jekk l-impriża twettaq proġett ta’ riċerka industrijali.

(2) Proġett jista’ jirċievi għajnuna addizzjonali sa mhux aktar
minn ħmistax il-mija (15%) ta’ spejjeż eliġibbli sa’ intensità massima
ta’ għajnuna li ma taqbiżx tmenin fil-mija (80%) ta’ spejjeż eliġibbli,
jekk waħda mill-kundizzjonijiet li ġejjin tkun sodisfatta:

(a) il-proġett jinvolvi kollaborazzjoni effettiva kif
deskritt fil-Linji Gwida;

(b) ir-riżultati tal-proġett huma mxerrda b'mod wiesa’
permezz ta’ konferenzi, pubblikazzjonijiet,
repożitorji ta’ aċċess miftuħ, jew software b’xejn
jew open source fi żmien sena (1) mit-tlestija tal-
proġett u l-intenzjoni tkun dikjarata fl-istadju tal-
applikazzjoni..

Użu ta’ kreditu ta’ 
taxxa. 

6. (1) L-imrpiża li tkun qiegħda tibbenefika minn kreditu
ta’ taxxa skont dawn ir-regolamenti u l-Linji Gwida rispettivi, għandha
tkun intitolata, li tnaqqas mill-ammont ta’ taxxa id-dħul li hu dovut fuq
id-dħul taxxabbli tagħha li jiġi ġġenerat mill-kummerċ jew negozju fis-
snin ta’ stima l-ammont, li hu ekwivalenti għall-kreditu ta’ taxxa
mogħtija.

(2) L-impriża li fi kwalunkwe sena ta’ stima ma tagħmilx użu
mill-kreditu fiskali mogħti lilha jew li ma tnaqqasx il-valur mill-
ammont tad-dħul taxxabbli li jkun iġġenerat mill-kummerċ jew negozju
li huwa inqas mill-kreditu fiskali mogħti, tista’ tuża’ l-kreditu ta’ taxxa
li ma jkunx utilizzat għal dik is-sena ta’ stima jew għas-snin
sussegwenti. 

(3) Kreditu ta’ taxxa mogħti li jkun konformi mat-termini u l-
kundizzjonijiet stabbiliti fil-Linji Gwida ma jistgħux jagħtu lok għal
dritt ta’ rifużjoni ta’ taxxa.

(4) Meta l-impriża tkun ibbenefikat mid-dispożizzjonijiet ta’
dawn ir-regolamenti, il-kreditu ta’ taxxa jkun meqjus illi ħeles mit-
taxxa dik il-parti tad-dħul taxxabbli tal-impriża li meta jiġi multiplikat
bir-rata ta’ taxxa li bihom kienet taxxabbli f’dik is-sena tkun ugwali
għall-kreditu ta’ taxxa; u meta l-impriża tkun kumpanija u dik l-
impriża jew kwalunkwe kumpanija sussegwenti tqassam id-dħul li
huwa meqjus mit-taxxa, tali impriża jew impriżi għandhom
jiddikjaraw fid-divident warrant li għandu x’jaqsam ma’ dik id-
distribuzzjoni ta’ taxxa fuq dak id-dħul kienet meħlusa bi kreditu ta’
taxxa skont dawn ir-regolamenti. 

Kap. 123.

(5) (a) Fil-każ li l-impriża hija kumpanija, id-dħul
taxxabbli li hu meqjus li ġie meħlus mit-taxxa skont is-subregolament
(4) għandu jkun, għall-finijiet tal-Att dwar it-Taxxa fuq l-Income,
allokat fil-kont intaxxat b’mod finali tal-kumpanija in kwistjoni u kull
dividend, jew parti minnu, li jkun imqassam ikun eżentat mit-taxxa fuq
id-dħul meta jasal f’idejn il-membri tal-kumpanija malli dawn jirċievu
dan it-tqassim.

(b) meta dividend imsemmi fil-paragrafu (a)
jitqassam lil membru li jkun ukoll kumpanija, f’dan is-
subregolament imsemmi bħala "it-tieni kumpanija", dak id-
dividend jista’ bl-istess mod jitqassam mit-tieni kumpanija lill-
membri tagħha stess bħala dividends eżenti mit-taxxa fuq id-
dħul meta jasal f’idejn min jirċevih, u meta membru tat-tieni
kumpanija jkun ukoll kumpanija, id-dispożizzjonijiet
preċedenti japplikaw mutatis mutandis bhallikieku dak li
jingħad għall-ewwel kumpanija jingħad għat-tieni kumpanija u
l-prinċipju stabbilit f’dan is-subregolament għandu jibqa’ jiġi
applikat għal kemm-ildarba l-qligħ u l-profitti, jew parti
minnhom, li għalihom japplika dan ir-regolament jitqassmu
bħala dividends.

(6) F’każ ta’ kumpanija, l-ebda kreditu ta’ taxxa ma għandu
jkun dovut lil xi impriża skont dawn ir-regolamenti jekk dan ma jiġix
sottomess fil-parti adatta tal-prospetti tat-taxxa sa mhux aktar tard
mid-data tar-ritorn tat-taxxa relattiva.

Dispożizzjoni 
transitorja.
L.S. 463.17.

7. Id-dispożizzjonijiet tar-Regolamenti dwar ir-Riċerka u
Żvilupp għandhom jibqgħu applikabbli għal assistenza mogħtija mill-
Korporazzjoni qabel id-dħul fis-seħħ ta’ dawn ir-regolamenti.

Skadenza għas-
sottomissjonijiet 
tal-
applikazzjonijiet 
għal assistenza.
Sostitwit:
A.L. 433 tal-2020.

8. L-ebda assistenza ma għandha tiġi aċċettata taħt dawn ir-
regolamenti mill-Korporazzjoni wara l-31 ta’ Diċembru 2023. 


